
Inatsisartut Ombudsmandiata 2016-imut ukiumoortumik nalunaarutaata Inatsisartunit 

tusaatissatut tiguneqarnissaanik Inatsisartut aalajangiiffigisassaattut siunnersuut. 

(Inatsisinut Ataatsimiititaliaq) 

 

 

Akissuteqaat  

(Naalakkersuisut Siulittaasuat) 

 

 

Siullermeerinninneq  

 

Aallarniutigalugu Inatsisartut Ombudsmandiata 2016-imut ukiumoortumik nalunaarutaanut 

aammalu ombudsmanditut suliaqarsimanermut qujavunga.  

 

Naalakkersuisut nalunaarut soqutigalugu atuarpaat aammalu ombudsmandip pisortat 

ingerlatsinerisa iluanni suliassanik suliarinnilluartarnissamik aallussinera eqqumaffigalugu, 

ilanngullugit suliami pineqartunik tusarniaasarneq aammalu suliani aalajangiiffigineqartussani 

paasissutissat naammattut pigineqarnissaasa pisariaqarnera. 

 

Ingerlatsiviit inatsisini killissaliussat aammalu ingerlatsinermi ileqqorissaarnissaq pillugu 

tunngaviusut iluanni eqqortumik iliuuseqartarnissaat Naalakkersuisut pingaartippaat. 

 

Nassuiaammi arlaleriarluni taaneqarpoq Naalakkersuisuni oqartussat aaqqissuunneqarnerat 

ersarinngitsoq. Tassunga tunngatillugu oqaatigineqarsinnaavoq, Naalakkesuisut suleriaasiat 

pillugu nalunaarummik aalajangersaanikkut oqartussaasut ilusiligaanerisa 

ersarissarneqarnissaa Naalakkersuisut toqqarsimammassuk. 

 

Taamatut oqaaseqarlutik Naalakkersuisut, Ombudsmandip 2016-imut ukiumoortumik 

nalunaarutaata Inatsisartuni tusaatissatut tiguneqarnissaa, taperserpaat. 

 

 

 

 

 

 

 

 

 

 

 


